
“Herrialde pobreek oinarrizko bi eskubide

dituzte: merke saldu eta garesti erosi”

Julius Nyerere, Tanzaniako Lehenengo Presidentea

Helburuak:

Herrialde garatuen eta garapen bidean dauden herrialdeen arteko merkataritza-
negoziazioetan dagoen botere desberdintasunaren eraginez garapenerako dauden
eragozpenak aztertzea. 

Kolonialismoaren eraginez dagoen injustizia eta aukera berdintasunik gabeko
merkataritza aztertzea, eta Munduko Merkataritza Antolakundeak (MMA) daukan
eraginaz jabetzea.

Nekazaritzan arreta jartzea, merkataritzan dagoen aukera berdintasun gabeziaren eredu
garbia baita.

II. sekzioa
Aukera berdintasunik gabeko jokalekua:
Merkataritza eta MMA

Helburu didaktikoa
Arauak garrantzitsuak dira mundu guztiak jakin dezan nola jokatu behar duen eta zer itxaron dezakeen
besteengandik. Hala ere, arauak ez dira beti bidezkoak edo zuzenak, nork egin dituen da kontua. 

Prestakuntza / Materialak

Ez da behar.

Ariketa

 Galdetu taldeari: Zertarako behar
ditugu arauak?

 Zer gertatuko litzateke ez balego
araurik ikastetxean?

 Zer gertatuko litzateke talde batek
egingo balitu guztiontzako arauak?
Esate baterako, azken urteko ikasle-
ek edo neskek ala mutilek bakarrik
(ikastetxe misto batean).

 Nork irabaziko luke?, eta nork galdu?

1.Ariketa: Urrezko arauak

 Zatitu eskola 6 taldetan.

 Utzi espazio bat eskolaren erdian eta eskatu talde bakoi-
tzari mahai bat jartzeko taldearentzat. Sei mahaiek zirku-
lu bat osatuko dute. 

 Azaldu ikasleei talde bakoitzak herrialde bat ordezkatuko
duela eta denek nahi dutela zerbait erosi eta saldu. 

 Banatu talde bakoitzari 18. orrialdeko herrialde bati
buruzko hainbat kopia eta eman denbora irakurri eta uler
dezaten. 

 Eman talde bakoitzari orri bat, kartel bat egin eta ikuste-
ko moduko lekuan jar dezaten, mahaiaren gainean.

 Azaldu prozesua:

• Helburua beste herrialde batzuei produktuak saltzea
da.

• Tratua egin dezakezue beste herrialde batekin: haien
produktuak erosiko dituzuela adostu, baldin eta haiek
zuenak erosten badituzte, edo komeni zaizuen beste
edozer. 

• Talde bakoitzeko lagun batek edozein unetan utz deza-
ke mahaia. Lagun hori izango da negoziatuko duena. 

• Irakasleak txilibitua edo kanpaia joko du bi minutu iga-
rotzean. Negoziatzaileak “etxera” itzuli beharko du eta
azaldu taldeari nola joan diren gauzak. Orduan, beste

negoziatzaile bat herri berberera edo beste batera
joango da, beste tratu bat egiten ahalegintzeko. 

• Txilibitua edo kanpaia hirutan entzutean, jokoa amai-
tu egingo da. Bakoitzak bere taldera itzuli behar du.

Utzi taldeei negoziatzailea aldatzen eta gero gelditu
jokoa txilibitua hirutan joz. 

Eskatu komentarioak: Nork erosi edo saldu zituen pro-
duktuak? Ze tratu egin ziren? Nork pentsatzen du tratu
on bat egin zutela edo boterea zeukatela eta nork pen-
tsatzen du kontrakoa? Nola jokatzen dute partaideek?
Erregutu egin behar izan zuten? Kooperatu zuten?

Eman taldeei 19. orrialdeko 2. taularen kopia bana eta
bete dezatela. Eman 1. taulako adibide batzuk hasten
laguntzeko. Beharbada, beste talde batzuei bisita egin
beharko diete informazio guztia lortzeko.

Eskatu komentarioak, herrialderik herrialde (kokatu 1.
taula proiektorean nahi baduzu; ikasleek, beharbada,
informazio gehiago izango dute beren tauletan). 

Utzi mahaiak lekuan eta ziurtatu jendeak ulertu duela
negoziazioen prozesua. Galdetu zergatik herrialde ba-
tzuek nahi izan duten industria jakin batzuk babestu
edo garatu.  

Lehenengo saioa: Herrialdeen arteko merkataritza

Prestaketa / Materialak
Lehenengo saiorako materialak

 Sei orri eta boligrafo bat talde bakoitzeko. Txilibitu bat, kanpai bat edo
beste zerbait minutua pasatu dela adierazteko. 

 Herrialdeetako egoeren gaineko hainbat kopia (18. orrialdea),
ikasle kopuruaren arabera.

 2. taularen kopia bat (19. orrialdea), ikasle bikote bakoitzeko.

Bigarren saiorako materialak

 Arauen kopia bat (20. orrialdea), proiektore batean edo arbelean.

 Herrialdeetako egoeren gaineko hainbat kopia (18. orrialdea), ikasle kopuruaren arabera.

 “MMAri buruz” testuaren kopia bat (21. orrialdea), proiektorean, edo ikasle bikote bakoitzeko bat.

Helburu didaktikoa

Atal honetan, ikasleen partaidetza bultzatzen duten ariketen bidez, MMA ezagutarazi nahi da. Helburua da ikasleek herrialde
boteretsuenen (merkataritza arloan) esku egoteak dakarren frustrazioa sentitzea. Ikasleek ikusi egin beharko lituzkete nolako
zailtasunak dituzten herrialderik pobreenek, bai beste herrialde batzuekiko merkataritza harremanetan, bai MMAko arauak
ezartzen ahalegintzean, hor herrialderik boteretsuenek baitute indarra, negoziazioetarako dituzten baliabide ugariak direla eta.

Ariketa saio bitan bana dezakezu, Lehenengo saioa eta Bigarren saioa bereiziz. Zuzenean Bigarren saiora jotzeko aukera
ere baduzu, eta, horrela, MMAren arauei dagokien arloa landu bakarrik. 

2.Ariketa: Nork ezartzen ditu MMAren arauak?

PERTSONA TXIROEN AURKA

KARGATUAK

 Azaldu ikasleei munduko herrialde guztiek erabaki dute-
la harremana errazagoa izango litzakeela merkataritza-
rako arauak baleude. Horrela, ez lukete ez denborarik
ez indarrik galduko herrialde bakoitzarekin banan-banan
arauak ezartzeko.

 Azaldu puntu hauek:

• Lau batzar egingo dira Genevan Munduko Mer-
kataritza Antolakundearen (MMA) egoitza nagusian. 

• Batzar bakoitzean, herrialdeek merkataritzari buruzko
arau baten alde edo kontra emango dute botoa.

• Batzarretara joan eta botoa eman ahal izateko, herrial-
deek Genevarako hegaldi bat erosteko beste diru izan
beharko dute. 

• Herrialdeek ez badute nahikoa dirurik hegaldiak
ordaintzeko, batzar batzuetara ezin izango dira joan,
eta haien ustez benetan garrantzitsuak diren batzarre-
tara bakarrik joango dira.

• “Herrialde” bakoitzeko lagun bat joango da.

 Eskatu boluntario bat batzarreko presidente izan dadin.
Hona hemen pertsona horren zereginak: batzarrerako
deia egitea, proposatutako arauak irakurtzea, ordena
gordetzea eta arauaren aldeko eta kontrako botoak zen-
batzea. 

 Irakurri zenbat hegaldi dagokion talde bakoitzari
–horrek, nolabait, herrialde horren aberastasun maila
erakutsiko du–.

 Batzarra hasi aurretik, ikasleek beren herrialdearen gai-
neko informazioa duen txartela (18. orria) eta dagokien
arau zerrenda (20. orria) berrikusiko dituzte.

 Irakaslea taldeetara hurbilduko da talde guztiek arauak
ulertu eta arau horiek dakartena ulertzen dutela ziurta-
tzeko (20. orriko 3. taula herrialdeek bozkatu behar
dituzten (alde edo kontra) arauen erreferentzia azkar bat
izateko. Errealitatea konplexuagoa da, jakina). 

 Presidenteak herrialde bakoitzari ordezkari bat bidaltze-
ko agintzen dionean hasiko da lehenengo batzarra.
Presidenteak ahots goran irakurriko du 1. araua eta
herrialdeei beren botoa emateko eskatuko die.
Presidenteak izango du erabakitzeko ahalmena gehien-
gorik izan ezean. Bestela, presidenteak ez du botorik
emango. 

 Lau batzarrak egin ondoren, gelditu egingo da jokoa.
Nork lortu du nahi zuena? Nork ez du lortu? Ze tratu
egin dira? Nork izan du boterea eta nork ez? Zergatik?
Nola sentitu dira botere gutxiago duten herrialdeak?
Izan da bidegabekeriarik prozesuan zehar?

 Eman “MMAri buruz” (21. orria) koadroko informazioa
ikasleei, proiektore batean edo fotokopien bidez. Irakurri
taldean eta ziurtatu denek ulertzen dutela edukia. 

 Ikasleek bikoteka lan egin dezatela eta adieraz ditzatela
testutik punturik garrantzitsu, harrigarri edo interesga-
rrienak. Eztabaidatu ditzatela taldean.

 Kontuan izan galdera hauek: bidezkoa ala bidegabea
da MMA zuzentzeko sistema? Norentzat da onuraga-
rriagoa? Nork ateratzen du onurarik gutxien? Aldatu
egin beharko litzateke prozedura? Ze aldaketa gomen-
datuko lituzkete ikasleek? Idatzi arbelean eta berretsi
ikasleen lana. 

Bigarren saioa: MMAren arauak ezartzea

Jarduera osagarria

Ikertu MMA. Begiratu 37. orrialdean web
orri interesgarriak aurkitzeko.

Irakaslearentzako oharra

Ikasleei, beharbada, honako terminoak gogorarazi beharko dizkiezu:

 Elaboratutako janariak (adibidez: kafea, laranja zukuak, txokolatea).

 Inportazio hesiak (herrialde batek produktu jakin baten inportazioak blokeatzen dituenean aduana-zergak
edo inportazio-zergak ezarriz, edo, kuota baten bidez, merkatuan sar daitekeen produktu jakin baten kanti-
tatea mugatuz). 



18

Boli Kosta
Zuen helburua txokolatea saltzea da;
kiloa dolar batean produzitzen duzue. 

Zuen herrialdean kakao asko produzitzen da eta atzerri-
ra saltzen duzue. Hala ere, txokolatea saldu ahal izango
bazenute, askozaz diru gehiago irabaziko zenukete.
Arazoa da herrialde aberatsek zerga bat kobratzen dute-
la txokolate tabletetan. Hori dela eta, zuon txokolatea
garestiagoa da kontsumitzailearentzat, eta, beraz, ez
dute erosten. Herrialde aberatsek beren herrialdeetako
txokolate egileei kakao aleak saltzen uzten dizuete,
baina horrela ez duzue diru gehiegirik lortzen. 

Herrialde pobrea zarete eta ezin duzue beste herrialde
batzuetako produktu inportatuak erosi.

✂
Europar Batasuna
Zuen helburua medizinak eta ordenagailuetarako
txipak saltzea da. Artoa erostea interesatzen zaizue. 

Medizinak saldu nahi dituzue, eta ohiko gaixotasunak
sendatzeko tratamendu bakoitza 20 dolarretan fabri-
katzen duzue. Medizina horiek garapen bidean dauden
herrialdeetan saldu nahi dituzue, baina ezin duzue,
herrialde horiek bertako konpainiei medizinak kopia-
tzen eta Europakoak baino merkeago saltzen uzten
dietelako, eta, gainera, marka berarekin. Ziurtatu egin
nahi duzue herrialde horiek ez dietela enpresei medizi-
nak kopiatzen utziko sekula ere. 

Ordenagailuentzako txipak produzitzen dituzue; txip
bakoitza 2 dolarretan. Ez diezue txip produktore atzerri-
tarrei zuen merkatuan txipak saltzen utziko. Zuen pro-
duktuak Estatu Batuetan saltzeko esperantza duzue. 

Europarrak txokolate zale amorratuak dira. Txokolate
kiloa 5 dolarretan fabrikatzen duzue. Garrantzitsua da
beste herrialde batzuetako txokolate merkeagoa ez
saltzea Europan, izan ere, jendeak lanpostuak galduko
lituzke. Eta horien artean daude txokolaterako esnea
produzitzen duten abeltzainak. Abeltzain horiei lagun-
tza ekonomikoak eskaintzen dizkiezue beren negozio-
etan iraun dezaten. 

✂

Mozambike
Artoa saldu nahi duzue eta medizina merkeak erosi
behar dituzue. 

Zuen herrialdeko herritar gehienak nekazari txikiak
dira, 10 kilo arte 2 dolarretan produzitzen dituztenak.
Mozambike munduko herrialderik pobreenetatikoa
denez, gobernuak ezin die inolaz ere lagundu. 

Topatzen dituzuen medizinarik merkeenak bakarrik eros
ditzakezue. Europako edo Ameriketako medizinak erosi
beharko bazenituzte, jende askok eta askok ezin izango
lituzke eskuratu. Badakizue Indiako medizinak Europa
edo Ameriketako medizinen kopia direla? Horrek, zuen
iritziz, ez dauka garrantzirik, izan ere, jendeak eskubidea
dauka gaixorik dagoenean medizinak izateko. 

✂

Estatu Batuak
Artoa eta medizinak saldu nahi dituzue.
Ordenagailu txipak erostea gustatuko litzaizueke. 

Estatu Batuetan 10 kilo arte dolar 1ean produzitu deza-
kezue, hau da, oso merke. Hori lor daiteke gobernuak
laguntza asko eskaintzen dizkielako artoa produzitzen
duten nekazariei. 

Estatu Batuetan kamiseta bat fabrikatzeak 10 dolar
balio du. Arropak inportatzea merkeagoa izango balitz
ere, ez zaizue interesatzen, izan ere, jendeak bere lan-
postua gal dezake Estatu Batuetan. 

Estatu Batuetako konpainia farmazeutiko askok beren
produktuak garapen bidean dauden herrialdeetan
saldu nahi dituzte, baina ezin dute, herrialde horietan
bertako konpainiei medizinak kopiatzen uzten dietela-
ko, eta, horrela, amerikarrek baino merkeago produzi-
tzen dituzte, eta marka berarekin. Ziurtatu egin nahi
duzue herrialdeek ez dietela enpresei medizinak
kopiatzen utziko sekula ere.

✂

India
Ordenagailuetarako txipak eta medizinak saldu nahi
dituzue. Arropak erosi behar dituzue. 

Zuen herrialdearen etorkizuna goi mailako teknologia
fabrikatzean dagoela uste duzue. Ordenagailuetarako
txipak produzitzen dituzue, dolar batean txip bakoitza,
eta horiek saltzeko merkatu berriak bilatzen ari zarete. 

Medizina garestiak erosi ezin duen jende pobre asko
dago Indian. Bertako konpainiei medizina atzerritarrak
kopiatzen uzten diezue. Medizina horiek Indian produ-
zitzea oso merkea da: 10 dolar ohiko gaixotasunak
sendatzeko tratamendu bakoitzeko. Indiar gehienek
ezin izango lituzkete sekula erosi Amerika edo Europar
Batasuneko markako medizinak. 

✂

Honduras
Kotoizko alkandorak saldu nahi eta artoa
erosi behar duzue.

Alkandora bakoitza 5 dolarretan produzitzen duzue,
prezio oso txikian lan egiteko prest dagoen eskulana
duzuelako. 

Estatu Batuetan sal ditzakezue, baina Estatu Batue-
tako gobernuak ez ditu arropa inportazioak onartzen.

✂

Arauak

1. Herrialde guztiek onartu behar dute beren merkatuan sartzen diren produktu
guztiei zergarik ez jartzea.

2. Herrialde guztiek kendu behar dituzte elaboratutako janariei jartzen zaizkien
hesiak.

3. Herrialde batek ere ez die diruz lagundu behar nekazariei.

4. Enpresek beren produktuak kopiatuak eta salduak ez izateko duten eskubi-
dea zaindu behar dute herrialde guztiek.

Hegaldiak

• Estatu Batuak: Lau batzarretara joateko beste diru daukazue.

• Europa: Lau batzarretara joateko beste diru daukazue.

• India: Hiru batzarretara joateko beste diru daukazue.

• Honduras: Bi batzarretara joateko beste diru daukazue.

• Mozambike: Batzar bakarrera joateko beste diru daukazue.

• Boli Kosta: Batzar bakarrera joateko beste diru daukazue.

Arauak

1. Herrialde guztiek onartu behar dute beren
merkatuan sartzen diren produktu guztiei
zergarik ez jartzea.

2. Herrialde guztiek kendu behar dituzte
elaboratutako janariei jartzen zaizkien
hesiak.

3. Herrialde batek ere ez die diruz lagundu
behar nekazariei.

4. Herrialde guztiek zaindu behar dute
konpainiek beren produktuak ez kopiatzeko
eta ez saltzeko duten eskubidea.

Alde

Erantzunik
gabe

Erantzunik
gabe

Erantzunik
gabe

Alde

Alde

Alde

Erantzunik gabe

Kontra

Erantzunik
gabe

Kontra

Alde

Erantzunik
gabe

Erantzunik
gabe

Alde

Kontra

Kontra Alde

Erantzunik
gabe

Erantzunik
gabe

Kontra

Kontra

Kontra

Alde

Honduras Boli Kosta
Estatu
Batuak

Mozambike Europa India

3. taula: MMAren arauak direla-eta herrialdeek dituzten jarreren laburpena

MMAri buruz

Munduko Merkataritza Antolakundea (MMA) merkataritzaren arauak adosten dituen herrialdeen foroa da. MMA
1995eko urtarrilaren 1ean eratu zen. Erakunde horrek Merkataritzari eta Aduanako Tarifei buruzko Akordio Nagusia
(GATT) ordeztu zuen. Akordio hori bigarren mundu gerraren ondoren egin zen herrialdeen arteko merkataritza
hesiak gutxitzeko asmoz.

Gaur egun, 142 herrialde dira MMA erakundearen kide.

Garapen bidean dauden hainbat herrialdek bat egin zuten GATT/ MMA erakundearekin, herrialde aberatsak prest
azaldu zirelako garapen bidean dauden herrialdeen bi esportazio garrantzitsuenei, hau da, ehungintzari eta neka-
zaritzako produktuei, merkatuak zabaltzeko.

Hala ere, herrialde aberatsek arauetan zenbait hutsune uztea lortu zuten, horien bidez, herrialde pobreek arlo horie-
tan egin zezaketen lehia saihestu ahal izateko. Esate baterako, herrialde aberatsek beren nekazariei dirulaguntza
gutxiago emango zietela agindu zuten, baina, arauetako hutsune horiek direla bide, herrialde aberatsek orain
1995ean baino diru gehiago gastatzen dute beren nekazariei laguntzen. Horrela, Estatu Batuetako gobernuak
20.000 dolarreko diru-laguntza ematen die nekazaritza arloan jarduten dutenei, eta, esate baterako, Filipinetako
merkatuetan lehiatzen dira, non nekazariek 200 dolar irabazten dituzten urtean.

Urtean MMAren 3.000 bat batzar izaten dira; batzarrak Genevan egiten dira eta herrialde pobreak, sarritan, ezin dira
batzarretara joan. Bertan, adibidez, Japoniak 25 negoziatzaile ditu, Bangladeshek bakarra dauka eta munduko
herrialde pobreenetarikoetatik 29k bat ere ez dauka. 

Arauak herrialde aberats eta boteretsuenek jartzen dituztenez, arau horiek, normalean, herrialde horien aldekoak
izaten dira. Herrialde aberatsetako enpresek herrialde pobreetan sartu eta komertzializatzeko aukera lortzen dute,
baina, bien bitartean herrialde pobreek ezin dituzte beren industriak babestu, eta industria horiek oso-oso garran-
tzitsuak dira epe luzerako garapenean. Herrialde pobreen kezkak baztertu egiten dira, esate baterako, herrialde
horiek medizina merkeagoak eskuratzeko edo janari osasungarria eskuratzeko eskubidea. 

Ariketa

 Zatitu klasea bi edo hiru taldetan.

 Banatu talde bakoitzari “Katea komertziala” txartelen sorta
bat.

 Azaldu txarteletan agertzen diren kontzeptu eta terminoak,
esate baterako: lehen mailako produktuak, merkantziak,
nekazaritza-produktuen prozesamendua, inportazioen zer-
gak/aduana-zergak, nekazarientzako subentzioak, dumping,
arau edo lege hutsuneak. (Ikusi glosarioa, 7 orrialdea).

 Azaldu ikasleei txartelek garapen bidean dauden herrialdeen
eta herrialde garatuen arteko merkataritza deskribatzen
dutela, kolonialismoaren amaieratik gaur egunera arte.
Txartelak ordenan jarri behar dituzte.

 Taldeetariko batek txartelak ordenan jarri dituela pentsatzen
duenean, beste talde batekin konparatu behar du.

 Esan ikasleei lehen eta azken txartelak dagoeneko markatu-
ta daudela.

 Irakurri ahots goran ondoko sarrera-testu hau:

“Herrialdeen arteko merkataritza askea
onuragarria da teorian. Nazioarteko
merkataritzarik ez balego, herrialdeek beren
mugen barruan produzitu beharko lituzkete behar
dituzten produktu guztiak. Herrialdeen artean

merkataritza harremanak badaude, herrialde
bakoitza onena den horretan espezializatuko da,
eta, horrela, denek irabaziko dute. Ondo dago
arau argi batzuk izatea, inork ez dezan tranparik
egin. Denak ados badaude merkataritzarako
arauekin, orduan denek irabaziko dute. Baina ikus
dezagun zer gertatzen den praktikan...”.

 Talde guztiek sekuentzia aztertzeko nahikoa denbora izan
dutenean, eskatu talde bakoitzari ahots goran bere lehen
hiru txartelak irakur ditzan, haien ustez, egokia den ordenan.
Txartel guztiek dituzte letrak, erreferentzia errazagoa izan
dadin. 

 Beste talde batek lehenengo taldeak txarto egin duela uste
badu, haien ordena egokia zein den esan dezake, eta zer-
gatik den horrela azaldu behar du.

 Jarraitu txartel guztiak ordenan jarri arte. Hau da ordena
zuzena: A, F, D, H, B, E, C, I, G. 

 Galdetu ikasleei zein informazio izan den haien ustez inte-
resgarria. Eztabaidatu ideia hauek eskolan. 

 2. ariketa egin ez baduzue, kopiatu 21. orrialdeko “MMAri
buruz” taula proiektorean edo eman kopia bat bikote bakoi-
tzari, eta irakurri denok batera MMAri buruzko kontzeptuak
sendotzeko.

Helburu didaktikoa

Kolonialismoan, herrialde pobreetako baliabide eta herritarrak esplotatu egin ziren herrialde aberatsen onurarako. Gaur egun ere,
egoera antzekoa da. Ikasleek jakin egin beharko lukete nola garatu izan den aukera berdintasunaren gabezia edo bereizkeria hau,
eta nola mantentzen den gaur egun MMAren sistemaren azpian.

Prestaketa / Materialak

 Kopiatu eta ebaki zerrendetan “Katea komertziala” txartelen sorta bat (23. orrialdea) 2/3 ikasleko talde bakoitzarentzat. 

 Aukerakoa: egin 37. orrialdeko “Merkataritza lotuak munduan” Eranskineko gardenki bat eta erabili kolonialismoak merkataritza
bidegabeari dagokionez utzi duen ondarearen gaineko laburbilketa egiteko.

Jarduera osagarriak

Kolonizazioaren ondarea

Kolonizazioaren menpe eratu den aukera berdintasunik gabeko jokalekuaren eta gaur egun horrek utzi dituen ondorenen
gaineko edukiak berresteko, egin 37 orrialdeko Eranskineko gardenki bat, eskolan horri buruz hitz egiteko.

Komunikabideen ariketa

MMAk sarritan erakartzen izaten du prentsaren arreta, batez ere, MMAren arauek munduko pobrezian, ingurumenean eta
lan eskubideetan duten eragina dela-eta antolatzen diren protestek. 

Bultzatu ikasleak MMAren gaineko ikuspuntu desberdinak aztertzera. Beharbada, ikasleek prentsako material asko topatu-
ko dute MMAk Seattlen (1999), Qatarren (2001), Cancunen (2003) egindako ministerioen arteko batzarraren kontrako pro-
testeei buruz. Begiratu 37. orrialdean web orri erabilgarriei buruzko informazioa aurkitzeko. 

3.Ariketa: Katea komertziala

Katea komertziala

A Lehenengo txartela
Kolonialismoa bukatu zenean, 50 eta 60ko hamarka-
dan, garapen bidean zeuden herrialderik gehienek
metropoli ohiek eskatzen zieten produktuak produzi-
tzen zituzten, esate baterako, tea, kafea, azukrea eta
kobrea, eta herrialde aberatsetara esportatzen zituzten
produktu horiek. Baina herrialde pobreak konturatu
ziren prezio hobea lor zezaketela produktu horiek ela-
boratu eta gero esportatzen bazituzten. 

✂
E
Gero, 90eko hamarkadaren hasieran, arnasa apur bat hartu zuten
garapen bidean dauden herrialdeek, edo hori pentsatu zuten
hasiera batean. Munduko Merkataritza Antolakundea (MMA)
1995ean ezarri zen herrialdeen arteko merkataritza librea areago-
tzeko. Erakunde horrek Merkataritzari eta Aduanako Tarifei buruz-
ko Akordio Nagusia (GATT) ordeztu zuen. Herrialde pobreek bat
egin zuten erakunde horrekin, arauak ezartzean zeresan bera izan-
go zutela, aukera berdinak izango zituztela, pentsatu baitzuten.
Beren nekazaritza eta ehungintza produktuak herrialde aberatse-
tako merkatuetan saltzea espero zuten.  

✂

C
Hala ere, laster deskubritu zuten aukera berdintasunik gabeko
merkataritzaren sasoia ez zela bukatu, MMAren arauak herrialde
aberatsentzat eginak zeudelako. Herrialde pobreek onartu egin
behar izan zuten herrialde aberatsetako produktuak beren merka-
tuan sartzea, baina Europak eta Estatu Batuek ihesbideak erabil-
tzen zituzten herrialderik obreenetako produktuak beren merka-
tuetan sar ez zitezen, eta, horrela, beren industriak babesten zituz-
ten. Baina MMAren benetako irabazleak ez dira herrialdeak... 

✂

I
…Nazioz gaindiko konpainiak (TNC) dira. Nazioz gaindiko konpai-
niek mundu mailan egiten dituzte negozioak. Beren herrialdeeta-
ko gobernuak presionatzen dituzte MMAren arauak ezar ditzaten,
eta, horrela, mundu osoan irabaz dezaten. Esate baterako, mun-
duko arto konpainiarik handienak, Cargill izenekoak, Estatu
Batuetako gobernua konbentzitu zuen mundu osoan artoa saldu
ahal izango zutela ziurtatu zezan. Urtean 200 dolar irabazten
dituzten nekazari txikien esperantza apur bat haztea eta diru-
sarrera gehiago lortzea da, baina ezin dira inolaz ere arto konpai-
nia handiekin lehiatu.   

✂

G Azken txartela
Negoziazioen txanda berri bat hasi da MMAn. Garapen bidean
dauden herrialdeak herrialderik aberatsenei aurre egiteko prest
daude. 1999an Seattlen egindako MMAren batzarra hautsi egin
zen, batez ere, garapen bidean dauden herrialdeek uko egin zio-
telako Estatu Batuen, Europaren, Kanadaren eta Japoniaren
arauak onartzeari. MMAren negoziazioetan garapen bidean
dauden herrialdeek honako hau eskatzen dute:

• Nazioz gaindiko konpainiak barik pobreak babestuko dituz-
ten merkataritza arauak. 

• Herrialde pobreek arauak eztabaidatuko diren batzar guz-
tietan parte hartzeko aukera izan beharko dute. 

• Herrialde aberatsek ateak ireki beharko dizkiete herrialde
pobreen esportazioei. 

✂

F
Alabaina herrialde aberatsak konturatu egin ziren
horretaz, eta garapen bidean zeuden herrialdeetako
lehengaiak beren merkatuetan zergarik gabe sartzea
onartu zuten, baina zerga handiak jarri zizkieten pro-
duktu elaboratuei, esate baterako, laranja zukuari,
kafe disolbagarria eta...

✂

D
…kotoizko arropak edo larruzko zapatak. Herrialde
aberatsek, horrela, ziurtatu egin zuten herrialde
pobreek lehengaiak produzitzen jarraituko zutela.
Dena dela, 70eko hamarkadaren hasieran, egoera ez
zen hain txarra, merkantzien prezioak nahikoa
altuak eta egonkorrak baitziren. Orduan hondamen-
dia iritsi zen. Zenbait produkturen prezioak, esate
baterako, kafearena, tearena, kakaoarena eta mine-
ralena, neurririk gabe jaisten hasi ziren...

✂

H
…eta prezioek beherantz egin zuten gelditu barik.
Horrela, 80ko hamarkadarako, herrialde pobreen
arazoa areagotu egin zen, izan ere, herrialde abera-
tsen merkatuetan sartu ahal izateko merkataritza-
hesiei aurre egin behar izateaz gain, ordurako
herrialde aberatsek beteta zituzten herrialde pobre-
etako merkatuak herrialde aberatsetan diruz lagun-
duta produzitutako nekazaritza-produktuekin.

✂

B
Esate baterako, Europar Batasunak behi-okelaz bete
zituen Afrika hegoaldeko merkatuak. Europar Ba-
tasunak behi-okela Europako abeltegietan erosten
zuen prezio altuan, eta, gero, Hego Afrikan saltzen
zuen prezio merkean. Prezio merke horiek hondatu
egin zituzten Namibiako abeltzainak, horiek saltzen
baitzuten okela Hego Afrikako merkatuan.

✂

Ariketa

Banatu eskola sei laguneko taldetan eta eman pertsona
bakoitzari rol txartel bat. 

Azal ezazu Namibiako emakume nekazari bat konturatu
dela ezin duela bere esnea bertoko esnetegian saldu eta
jakin egin nahi duela zergatik gertatzen den hori.

Emakume hori taldez talde joango da bere egoera azaltzen
eta galdetu egingo die zer egin dezaketen laguntzeko.

Talde bakoitzak rol jolasa egiteko denbora izan duenean,
eskatu talde batek rol jolasa gainontzeko eskolakideen
aurrean antzez dezan. 

Elkarrizketa bakoitzaren ondoren, eztabaidatu nola senti-
tzen den emakumea.

Azkenean, gaia ikasle guztiekin komentatu dezakezu labur-
labur.

Eskatu talde bakoitzari galdera hau eztabaidatu eta eran-
tzun dezan: “Pertsonaia guztiak ados jarriko balira eta
mundu guztirako konponbide bat topatzen ahaleginduko
balira, zer egin ahal izango litzateke?” Pertsonaia guztien
kezkak eztabaidatu ditzatela. 

Eskatu taldeei eman dezatela eztabaidatutakoaren eta pro-
posatutako irtenbideen gaineko iritzia.

Astirik balego, aztertu “Txirotasuna, nekazaritza eta merka-
taritza” eta “Datuak” taulak eskolan, eta astirik ez baduzue,
bidali jarduera osagarri gisa, ondoko jarraibideak emanda.

Helburu didaktikoa  

Rol jolas honen bidez, ikasleak konturatu egingo dira herrialde batean egindako politikek beste herrialde edo erregio bateko jendea-
rengan duen eragina aztertu beharraz. Herrialde pobreetako jenderik gehiena nekazaritzatik bizi da. Hala ere, herrialde aberatseta-
ko nekazariei laguntzeko hartzen diren erabaki politiko eta ekonomikoek ondorio negargarriak izan ditzakete herrialde pobreetako
nekazariengan eta haien jatekoen segurtasunean (ikusi glosarioa, 7. orrialdea).

Prestaketa/Materialak

 Rol txartelen sorta bat sei ikasleko talde bakoitzarentzat. 

“Datuak” taula (26. orrialdea) proiektorean, edo kopia bat bikote bakoitzarentzat.

“Txirotasuna, Nekazaritza eta Merkataritza” taulako kopiak (26. orrialdea); ikasle bakoitzarentzat edo ikasle bikote bakoitzarentzat. 

Jarduera osagarriak

• Eman ikasle bakoitzari “Txirotasuna, nekazaritza eta merkataritza” eta “Datuak” tauletako (26. orrialdea)
kopia bat.

• Eskatu koadroak irakurtzeko eta haien ustez interesgarria edo garrantzitsua den puntu bat aukeratzeko.

• Eskatu ikasleei idazlan laburtxo bat egiteko, eta, bertan, puntu hori haien ustez zergatik den garrantzitsua
azaltzeko. 

4.Ariketa: Txirotasuna, Nekazaritza eta Merkataritza

Rol txartelak

Nekazaritza ministroa, Europako herrialde batekoa
Presiopean zaude. Laster hauteskundeak izango dira eta nekazariek (talde handi eta garrantzitsua zure herrialdean) adierazi
dute ez diotela zure partiduari botorik emango, baldin eta nekazaritza produktuak prezio altuagoan saltzen laguntzen ez badie-
zue. Arazoa da Europan janari gehiegi produzitzen dela. Sobran dagoen jatekoa Hirugarren Munduko herrialde bati saltzea era-
baki duzu. Baina... herrialde pobreetako nekazariek Europakoek baino askoz merkeago produzitu dezakete janaria. Horrela,
bada, herritarrek zergen bidez ordaindutako dirua nekazarien produktuak prezio altuagoan ordaintzeko erabiltzea erabaki duzu.
Gero, produktu horiek prezio merkeagoetan saltzen dituzu Hirugarren Munduko herrialde batean. Herritarrak ez daki zertan ari
zaren haren diruarekin, nekazariak pozik geratzen dira eta berriro aukeratzen zaituzte, eta zu poz-pozik!

✂

Europako nekazaria
Zure granja aurrera ateratzeko borrokatzen ari zara, zure familiarena izan baita hainbat belaunalditan. Gero eta handiagoak
diren granjekin ari zara lehiatzen. Horrek esan nahi du zuk baino janari merkeagoa produzitu dezaketela. Lehiatzeko modu
bakarra ahal denik eta ongarri eta pestizida gehien erabiltzea da, horrela zure uztak azkarrago hazi daitezen. Gero eta gehia-
go lan egiten duzu, baina, hala eta guztiz ere, zaila da aurrera egitea. Granja auzokoari saltzeko aukera planteatzen hasi zara,
zuk baino handiagoa dauka eta. Dena dela, gobernuak zure uztengatik prezio altuagoa ordaintzea lortuko bazenu, aurrera
egin ahal izango zenuke.

✂

Europako kontsumitzailea
Etxeko fakturek gora ez egitea nahi duzu, zure hiru seme-alabak hazten ari zaren bitartean. Seme-alabetarik nagusiena uni-
bertsitatera joango da eta horrek diru asko balio du. Zuretzat garrantzitsua da janaria merkea izatea, eta Nekazaritza minis-
troari ere idatzi diozu, berriro ere aukeratzen badute janariaren prezioa merkatuko duela agindu dezan bere hitza eman dezan.
Baina batzuetan susmoak dituzu erosten duzun janariaren gainean; nola izan liteke tomate horiek guztiak hain perfektuak iza-
tea eta, aldi berean, denak batera eta tamaina berarekin haztea? Dagoeneko tomate gustua ere galtzen hasiak dira. Zeure
buruari galdetzen diozu ez ote ginatekeen hobeto ibiliko apur bat gehiago ordainduta janari osasuntsuagoa eskuratuz. 

✂

Namibiako nekazari txikia
Afrika hegoaldean dagoen Namibiako emakume nekazaria zara. Lau seme-alaba dituzu eta urreneko leku batean bizi zarete:
bost ordu daude oiez hurbilen dagoen merkatu-gunera. Behiak dituzu eta esnea hiriko esnetegian saltzen duzu, edo hori egi-
ten zenuen, behintzat duela gutxira arte. Duela hilabeterik hona esnetegiak ez dizu esnerik erosten. Zuzendariarengana joatea
erabaki duzu, esnea zergatik erosten ez dizun galdetzeko, izan ere, orain lehen irabazten zenuenaren bosten batekin bizi behar
duzu. Semerik gazteena gosez negarrez ari da eta ez dakizu nola ordainduko dituzun gainontzeko hiruren ikastetxeko kuotak. 

✂

Namibiako esnetegiko zuzendaria
Ondoko herriko emakume bat etorri zaizu. Esnea erosten zenion, baina orain Europatik inportatutako esnea eta okela pre-
zio erdian eros zenezake. Bertokoek ezin zuten esnea eta okela prezio hain baxuetan saldu. Ez lukete ganadua elikatzeko
beste irabaziko ere! Zure ustez oso tristea da emakume horrek esnea eta okela ezin saldu izatea, baina zuk ezin duzu ezer
egin. Kale berean Hego Afrikako esnetegia erosi dute eta Europako esnea erosten ari dira. Negozioari eutsi nahi badiozu,
gauza bera egin beharko duzu zeuk ere.

✂

Datuak

• Afrikako biztanleen %70 nekazaritzatik bizi da.

• Sahara azpiko Afrikako jenderik gehiena egunean dolar 1 baino gu-
txiagorekin bizi da.

• Herrialde garatuetako merkatuetan sartu ahal izango balira,
Afrikako diru-sarrerak nabarmen haziko lirateke: 6 dolar pertsona
eta urteko.

• Mundu osoan nekazaritza arloari ematen zaizkion subentzioen %85
Europak ematen ditu. Horrek Europako nekazariei eta nekazaritza
negozioei abantaila bidegabea ematen die beste herrialde batzue-
tako nekazari eta negozio batzuen aldean, eta Afrikako nekazariek
txirotasunetik irteteko dituzten aukerak murrizten ditu.

• Sahara azpiko Afrikan, produktu guztien %70-75 emakumeek pro-
duzitzen dute.

• Duela berrogeita hamar urte, Europan, kontsumitzaileak janarian
gastatutako euro bakoitzeko 50 eta 60 zentimo bitartean itzul-
tzen zitzaion nekazariari. Gaur egun, 9 zentimo baino ez zaizkio
itzultzen. 

• Europan, gaur egun, 7 eta 12 urte bitarteko umeen %90ek badaki
nola erabili ordenagailua, baina %20k baino ez daki nola prestatzen
diren patatak.

Txirotasuna, nekazaritza eta merkataritza

Munduko hamar pobretarik zazpi nekazaritzatik bizi dira. Garapen bidean dauden herrialdeek tratu hobeak egin balituzte
nekazaritza arloko merkataritzan, jende asko txirotasun edo pobreziatik aterako litzateke. Hala ere, herrialde aberatsek
beti babestu dituzte beren nekazaritza-industriak. 

Herrialde aberatsek nekazariei janaria produzitzen laguntzen diete, eta prezio altuak ordaintzen dizkiete saldu ezin duten
janariarengatik. Europak zergadunen dirua nekazarien produkzio soberakina erosteko erabiltzen du. Gero oso merke sal-
tzen die beste herrialde batzuei. Europako zergadunak galdu egiten du eta granja handi eta aberatsenak dira irabazten
dutenak.

Europako herrialdeetako merkatuetatik datorren janari merkearen eskaintza handia dagoenez, janarien prezioak behera
egiten du. Horrela, garapen bidean dauden herrialdeetako nekazariek beren negozioak gal ditzakete, izan ere, herrialde
horietako gobernuek ezin diete nekazariei lagundu jatekoa merkeago produzitu dezaten. 

Urtero, herrialde aberatsek 300 mila milioi dolarretik gora gastatzen dituzte beren nekazariei laguntzen, janaria produzitu
eta esportatzeko. Bada, esate baterako, Sahara azpiko Afrikako gizon, emakume eta ume guztien diru-sarrerak baino
gehiago da hori.

Sarritan, janaria ematen zaie herrialderik txiroenei, baina ez goseteak daudenean, ezpada mundu mailako prezioak oso
baxuak direnean eta produktuak ezin direnean saldu. Horren eraginez, herrialde txiroetako nekazariek beren negozioak gal
ditzakete eta epe luzera horrek kalte egiten dio herrialde horietako janari hornikuntzari. Etorkizunean janaria behar badu-
te eta prezioak altuak badira, beharbada gobernuak ezin izango ditu produktu inportatuak erosi eta ez dute herrialde
horietan nekazaririk izango egoera horretan lagundu ahal izateko.




